
				এই পাতাটির মুদ্রণ সংশোধন করা প্রয়োজন। 
বিনা দোষ দিই নি, দোষ ছিল বলেই দিয়েছি। কি দোষ কবেছে ? তোমার কথা মানে নি, এই তো ? ও নিজের দোষ দেখতে পায় না, অন্যকে দোষ দেয়, এটাও ওব একটা মস্ত দোষ । একওঁয়ের মত নিজের মত আঁকড়ে থাকে, অন্যের মত উড়িয়ে দেবার জন্য তর্ক করে, আবার ছ্যাবলার মত রেগেও যায়। এইজন্য কথা বন্ধ করেছি।
আল্পনার মুখ ভল্লুর কমে না । সে বলে, নিজের মত, নিজের ধারণা জোরের সঙ্গে বলা কি দোষ ? নিজে যেমন জানবে বুঝবে তাই তো মানবে মানুষ ।
তা মানবে, সেটা দোষ নয়। কিন্তু অন্যের কথা কিছুতেই জানিব না বুঝব না মানব না-এই একওঁয়েমিটা মন্ত দোষ ।
আল্পনা, তবু হার না মেনে বলে, তুমি বুঝিয়ে দিতে পার না। তাই বোঝে না, এটাও তো হতে পারে ?
সুনীল বলে, হতে পারে বৈকি। সেটা আলাদা কথা । আমার কথা বুঝতে পারে না বলে তো আমি কথা বন্ধ করি নি। ওর বুঝবার ইচ্ছা নেই চেষ্টা নেইগায়ের জোরে সব কথা উড়িয়ে দেবে। এ ঝোকটা খুব খারাপ ।
সুনীলের পক্ষ নিয়ে এবার আর আল্পনা কোন যুক্তি তর্ক খাড়া করতে পারে না, সে শুধু বলে, ওর মনে ভয়ানক আঘাত লেগেছে।
সুনীল বলে, তাতে ক্ষতি নেই। ছেলেমানুষী ঝোকটা কাটিয়ে উঠবার
চেষ্টা করবে।

